
shrIkRiShNajayantI nirNayaH

శ్రీకృష్ణజయన్తీ   నిర్ణయః

శ్రీ గురుభ్యో నమః హరిః ఓం
శ్రీమదానన్దతీర్థ   భగవత్పాదాచార్య విరచితః

శ్రీకృష్ణజయన్తీ   నిర్ణయః
రోహిణ్యా మధ్యరాత్రే తు యదా కృష్ణాష్టమీ   భవేత్ ।
జయన్తీ నామ సా ప్రోక్తా  సర్వపాపప్రణాశనీ (నం)॥ ౧॥
యస్యాం జాతో హరిః సాక్షాన్ని శేతే భగవానజః ।
తస్మాత్తద్దినమత్యర్థం   పుణ్యం పాపహరం శుభపరమ్ ॥౨॥
తస్మాత్సర్వైర్రుపోశ్యా   సా జయన్తీ నామ సా(వై ) సదా ।
ద్విజాతిభిర్విశేషేణ తద్భక్తైశ్చ  విశేషతః ॥ ౩॥
యోభుఙ్క్తే తద్దినే  మోహా(లోభా)త్ పూయశోణితమత్తి సః ।
తస్మాదుపవాసేన్నిత్య(పుణ్య)ం తద్దినే (నం) శ్రద్ధయాన్వితః   ॥ ౪॥
కృత్వా శౌచం యథా న్యాయం స్నానం కుర్యాదతంద్రితః  ।
ప్రభాత  కాలే కుర్వీతయూగాయేత్యాదిమన్త్రతః  ॥ ౫॥
నిత్యాహ్నికం ప్రకుర్వీత  భగవన్తమనుస్మరన్ ।
మధ్యాహ్న కాలే చ పుమాన్ సాయఙ్కాలే త్వతన్ద్రితః  ॥౬॥
స్నాయేత పూర్వమన్త్రేణ  వాసుదేవమనుస్మరన్ ।
తతః పూజాం ప్రకుర్వేత  విధివత్సుసమాహితః ॥ ౭॥
యనాయేతి చ మన్త్రేణ  శ్రద్ధాభక్తియుతః    పుమాన్ ।
కృష్ణం  చ బలభద్రం  చ వసుదేవం చ దేవకీమ్ ॥౮॥
నన్దగోపం  యశోదాఞ్చ సుభద్రాం  తత్ర పూజయేత్ ।
(అర్ఘ్యం  దత్వా సమభ్యచ్యార్భ్యుధితే శశిమణ్డలే ) ।
జాతః కంసవధార్తాయ భూభారోత్థారణాయ  చ ॥౯॥
కౌరవానాం వినాశాయ దైత్యానాం  నిధనాయ చ ।

పాణ్డవానాం  హితార్థాయ  ధర్మసంస్థాపనాయ  చ ॥ ౧౦।
గృహాణర్ఘ్యం  మయా దత్తం దేవక్యా సహితో హరిః ।
అర్ఘ్యం  దత్వాసమభ్యర్చ్యాభ్యుదితే శశిమణ్డలే  ॥ ౧౧॥
క్షీరోదార్ణవసమ్భూత  అత్రినేత్ర  సముద్భవః ।
గృహాణర్ఘ్యం  మయా దత్తం రోహిణ్యా సహితః శశిమ్ ॥ ౧౨॥
దత్వార్ఘ్యం  మనునానేన ఉపస్థాయ  విధుం బుధః ।
శశినే చన్ద్రదేవాయ  సోమదేవాయ ఛేన్దవే  ॥ ౧౩॥
మృగిణే శీ(సి)త బిమ్బాయ లోకదీపాయ దీపిణే ।
(రోహిణీసక్తచిత్తాయ కన్యాదానప్రదాయినే )
శీతదీదితిబిమ్బాయ తారకాపతయే నమః ॥ ౧౪॥
ఉపసమ్హృత్య  తత్సర్వం బ్రహ్మచారీ  జితేన్ద్రియః  ।
విశ్వాయేతి చ మన్త్రేణ  తతః స్వాపం సమాచరేత్ ॥ ౧౫॥
తతో నిత్యాన్హి కం కృత్వా శక్తితో  దీయతాం ధనమ్ ।
సర్వాయేతి చ మన్త్రేణ  తతః పారణమాచరేత్ ।
ధర్మాయేతి తతః స్వస్థో ముచ్యతే సర్వకిల్బిషైః  ॥ ౧౬॥
॥ ఇతి శ్రీమదానన్దతీర్థ   భగవత్పాదాచార్య విరచితమ్ ॥
॥ జయన్తీ నిర్ణయః  సమ్పూర్ణమ్  ॥
భారతీరమణముఖ్యప్రాణాన్తర్గత   శ్రీకృష్ణార్పణమస్తు 

